
Maharajni Stotram

ಮಹಾರಾಜ್ಞೀಸ್ತೋತ್ರಮ್  

ಓಂಯಾದ್ವಾದಶಾರ್ಕಪರಿಮಂಡಿತಮೂರ್ತಿರೇಕಾಂ
ಸಿಂಹಾಸನಸ್ಥಿತಿಮತೀಮುರಗೈರ್ವೃತಾಂ ಚ ।

ದೇವೀಮನಕ್ಷಗತಿಮೀಶ್ವರತಾಂ  ಪ್ರಪನ್ನಾಂ  ತಾಂ
ನೌಮಿಭರ್ಗವಪುಷೀಂ ಪರಮಾರ್ಥರಾಜ್ಞೀಮ್  ॥ ೧॥

ಯತ್ಪಾದಪಂಕಜತಲೇಽಮರಮೂರ್ಧಮೌಲಿ -

ನ್ಯಸ್ತೇಂದ್ರನೀಲಮಣಿಸಂತತಯಃ   ಪತಂತಿ ।
ಕಿಂಜಲ್ಕಪಾನರತಮುಗ್ಧಮಧುವ್ರತತ್ವಂ   
ರಾಜ್ಞೀ  ಸದಾಭಗವತೀ ಜನನೀವನೋಽವ್ಯಾತ್  ॥ ೨॥

ದ್ವಾರಂ ಯದೀಯಚರಣಾಂಬುಜಯುಗ್ಮನಿರ್ಯದ್ -

ರೇಣುಸ್ಮೃತಿರ್ವಿವೃತಮಸ್ತಿ  ಮಹೋದಯಾನಾಮ್ ।
ಅಂಬಾಧಿಕಪ್ರಣಯಪೂರಿತಚಿತ್ತವೃತ್ತೀ  
ರಾಜ್ಞೀ  ಶುಭಂವಿತನುಯಾನ್ಮಮ ಸೇವಕಸ್ಯ ॥ ೩॥

ದಂಭಂವಿಹಾಯಭವದಂಘ್ರಿನತಿಂ  ತನೋತಿಯೋ
ರಾಜ್ಞಿ !ದೇವಿನವಿಮುಂಚತಿಮುಕ್ತಕಾಂತಾಮ್  ।

ತಂರೂಪಹೀನಮಪಿಕಾಮಭಿವಾಧಿಗಮ್ಯ
ತಾಂತ್ವಾಂ  ನತೋಸ್ಮ್ಯಽಶರಣೋ   ಭವಭಾರಖಿನ್ನಃ  ॥ ೪॥

ಶಾಂತಿಂ ನಿನಾಯದಶಕಂಧರಮುಗ್ರರೂಪಂ
ಯತ್ಪಾದಸದ್ದಶನಖಾಗ್ರಲುಠತ್ಕಿರೀಟಃ     ।

ರಾಮೋದಶೇಂದ್ರಿಯನಿವೃತ್ತಿವಿಧಾನದಕ್ಷೋ  
ರಾಜ್ಞೀಂ  ನತೋಸ್ಮ್ಯಽಶರಣೋ   ಜಗದಂಬಿಕಾಂತಾಮ್ ॥ ೫॥

ಅರ್ಕಪ್ರಭಾ ಪ್ರಬಲಮೋಹತಮಃಪ್ರಶಾಂತೌ 
ಚಂದ್ರದ್ಯುತಿರ್ಭವಭಯದ್ವಿಪದಂತಭಂಗೇ    ।

ಯಾಽಗ್ನೇಃ  ಶಿಖಾದುರಿತದಾರುಣದಾರುದಾಹೇ
ರಾಜ್ಞೀಮನನ್ಯಶರಣಃ  ಪ್ರಣಮಾಮ್ಯಹಂ  ತಾಮ್ ॥ ೬॥

ಮಹಾರಾಜ್ಞೀಸ್ತೋತ್ರಮ್  

ಕಸ್ಯಾಪಿ ರಾಜ್ಞಿ ಬಹುಭಾಗ್ಯನಿಧೇಃ  ಸ್ವರೂಪಂ
ಭಾವತ್ಕಮಸ್ತಿ  ಹೃದಿಸಂಶ್ರಿತಸನ್ನಿಧಾನಮ್   ।

ದುಷ್ಟದ್ವಿಷಧೃದಯಪಾಟನಕೃತ್ಯಹೇತುಂ  
ತಾಂತ್ವಾಂ  ನತೋಽಸ್ಮಿ ನತಲೋಕಸುಖಪ್ರದಾತ್ರೀಮ್   ॥ ೭॥

ಪತ್ತಿರ್ದ್ಯುಲೋಕಪತಿವೈಭವಮಾದದಾತಿ 
ದೇವಾಧಿಪೋಽಪಿ ನನುಪತ್ತ್ಯನುಕಾರಮೇತಿ   ।

ಯತ್ಪ್ರೋಲ್ಲಸನ್ನಯನಯೋಗವಿಯೋಗಭಾವಾದ್   -

ರಾಜ್ಞೀಂಮಹೋಪಪದರಮ್ಯತರಾಂ   ನಮಾಮಿ ॥ ೮॥
ರಿಕ್ತತ್ವಮಾಪ್ಯ   ಚ ಧನೇನಯದೀಯಭಕ್ತಿ -
ಚಿಂತಾಮಣಿಂವಿನಿದಧಾತಿಹೃದಬ್ಜಕೋಶೇ  ।

ನಾನಾವಿಧಾಭಿಮತಸಿದ್ಧಿಕರಂ ಮನುಷ್ಯೋ
ರಾಜ್ಞೀಂ  ನಮಾಮಿಭವವಾರಿಧಿತಾರಿಣೀಂತಾಮ್ ॥ ೯॥

ಮರ್ತ್ಯಾಃ  ಶಚೀಸಹಚರೀಕುಚಕುಡ್ಮಲಾಗ್ರ  -
ಸ್ಪರ್ಶೋಚಿತಂ ಕರಸರೋಜಮವಾಪ್ನುವಂತಿ  ।

ಯತ್ಪಾದಯೋಃ  ಸಕೃದುಪಾಹಿತಪುಷ್ಪಪೂಜಾಸ್ತಾಂ 
ಶರ್ಮದಾಮನುದಿನಂಪ್ರಣಮಾಮಿ ರಾಜ್ಞೀಮ್  ॥ ೧೦॥

ಡಿಂಬೋಽಪಿಪೂರ್ವಸುಕೃತಾಮೃತಸಿಕ್ತಚಿತ್ತೋ 
ಧ್ಯಾನಸ್ಥಯಚ್ಚರಣಭಕ್ತಿಸುಕಲ್ಪವೀರುತ್      ।

ಅಭ್ಯೇತ್ಯಭೀಷ್ಟಫಲಸಂಗ್ರಹಭಾಜನತ್ವಂ    
ರಾಜ್ಞೀ  ತನೋತುಶುಭತಂತುಮಹರ್ನಿಂಶಂಸಾ ॥ ೧೧॥

ತಾಪಃಪ್ರಯಾತಿ ವಿಲಯಂನರಕಾಭಿಷಂಗ-
ಜಾತೋಯದರ್ಚನಸುಧಾರಸಸಾರಸೇಕಾತ್ ।

ಜಂತೋರಬೋಧಕೃತದುಷ್ಕೃತಭಗ್ನಮೂರ್ತೇ 
ರಾಜ್ಞೀ  ರಿಪೂಂದಲಯತಾನ್ಮಮ ಸಂತತಂಸಾ ॥ ೧೨॥

ಮೂಲಚ್ಛಿದಾಕರಣಕಾರಣಮಂಘ್ರಿಪದ್ಮ   -
ಯುಗ್ಮಸ್ಮೃತೇರ್ಭಗವತಿ   ಪ್ರಭವೋಽನುಭಾವಃ  ।

ಸಂಸಾರಪಾದಪತತೇಸ್ತವ ದೇವಿಯಸ್ಯಾ
ಭೂಯಾನ್ಮದೀಯಹೃದಯಾಹಿತಸನ್ನಿಧಿಃ   ಸಾ ॥ ೧೩॥

ತೀವ್ರಃ  ಪ್ರತಾಪ  ಇಹದುಃಸಹತಾಂ ಪ್ರಯಾತಿ
ಯನ್ಮೂರ್ತಿಚಿಂತನನುತಿಪ್ರಭವಾತ್ಪ್ರಭಾವಾತ್    ।

ಮಹಾರಾಜ್ಞೀಸ್ತೋತ್ರಮ್  

ಧನ್ಯಸ್ಯ  ಕಸ್ಯಚಿದಪಿ  ಕ್ಷಿತಿಪಾಲಮೌಲೇ
ರಾಜ್ಞೀಂ  ದಯಾರಸನಿಧಿಂ ಪ್ರಣಮಾಮ್ಯಹಂ  ತಾಮ್ ॥ ೧೪॥

ರೇಣುರ್ಯದಂಘ್ರಿಕಮಲಪ್ರಭವಃ  ಪ್ರಯಾತಿ
ಪ್ರೇತೇಶಭೃತ್ಯನಯನಾಂಧ್ಯನಿಮಿತ್ತಭಾವಮ್     ।

ಚಿತ್ರಂ  ಸ್ವಭಕ್ತನಯನೇ  ಭಜತೇಽಂಜನತ್ವಂ
ರಾಜ್ಞೀಂ  ಸಮಸ್ತರಿಪುನಿರ್ದಲನಾಯ ವಂದೇ ॥ ೧೫॥

ಮೇಘತ್ವಮೀಹಿತಪಯೋಧರವೃಷ್ಟಿದಾನೇ 
ಯನ್ಮೂರ್ತಿರೇತಿ  ಚರಣೌಸ್ಮರತಾಂ  ಸ್ಮೃತೈವ  ।

ಅಸ್ಮಾಕವೈರಿನಿವಹಂ ನಯತಾದ್ವಿನಾಶಂ
ರಾಜ್ಞೀ  ತ್ರಿಲೋಕಜನನೀ  ಖಲುನಿರ್ವಿಲಂಬಮ್ ॥ ೧೬॥

ಕಾಮೀಯದೀಯನಯನಾಂಚಲಪೂತದೇಹೋ
ಮಂತ್ರಂ  ವಿನೌಷಧಮೃತೇಮಣಿಮಂತರೇಣ ।

ಕ್ಷಿಪ್ರಂ   ಹಿಸಂವನನಮೇಣದೃಶಾಂ ಕರೋತಿ
ರಾಜ್ಞೀ  ಮಮಾಂತರನುರಂಜತುವಾಂಛಿತೇನ ॥ ೧೭॥

ಸಿಂಧೋರವಾಪ್ಯ ತಟಮರ್ಚನನಾಮಯಸ್ಯಾ
ಗೀರ್ವಾಣದುರ್ಲಭಸುಧಾರಸಸಾರಮಯ್ಯಾಃ  ।

ಯೋಗೀ ಪ್ರಯಾತಿ ಪರಿಲಂಘ್ಯ ಭವಾಬ್ಧಿಪಾರಂ
ರಾಜ್ಞೀ  ಸದಾಶುಭತತಿಂ ಪ್ರದದಾತು ಮಹ್ಯಮ್  ॥ ೧೮॥

ಹಾಲಾಹಲಂಸ್ಮ ಗಿರಿಶೋ ವಿದಧಾತಿಹೀನಶಕ್ತಿಂ
ಸ್ವಕಂಠಗತಮಂಘ್ರಿನತಃ  ಸುರೇಂದ್ರಃ  ।

ಯದ್ದರ್ಶನಾಮೃತಭರಪ್ರಭವಾತ್ಪ್ರಸಾದಾದ್   -

ರಾಜ್ಞೀ  ವಿತಾರಯತುಸಂಸೃತಿಸಾಗರಾನ್ಮಾಮ್ ॥ ೧೯॥
ಸರ್ಪಾಧಿಪೋ ಭವತಿಯದ್ಗುಣಕೀರ್ತನೇಷು
ಶಕ್ತೋ  ನವಾಗ್ದಶಶತದ್ವಯಸಂಯುತೋಽಪಿ   ।

ಸ್ವಾತ್ಮೀಯಭಕ್ತಜನವಾಂಛಿತದಾನದಕ್ಷಾ  
ಸಾ ಸರ್ವಶತ್ರುದಲನಂ ವಿದಧಾತುರಾಜ್ಞೀ  ॥ ೨೦॥

ನಶ್ಯತ್ಯನನ್ಯಶರಣಸ್ಯ    ನರಸ್ಯ ಯಸ್ಯಾ
ಧ್ಯಾನಪ್ರಭಾಪರಿವೃಢೋದಯಸಂಗಮೇನ   ।

ನೀಹಾರರಾಶಿರಭಿತೋವೃಜಿನಾಭಿಧಾನಃ
ಸಾಮಂಗಲಂತ್ರಿಜಗತಾಂ ವಿದಧಾತುರಾಜ್ಞೀ  ॥ ೨೧॥

ಮಹಾರಾಜ್ಞೀಸ್ತೋತ್ರಮ್  

ಸ್ಥಿತ್ಯಾ  ಸ್ಥಿತಿಂ  ಕಮಲಜಾಯದನುಗ್ರಹಸ್ಯ
ವಾಗ್ದೇವತಾ ಚವಿದಧಾತಿಗೃಹೇಮುಖೇಚ ।

ಮರ್ತ್ಯಸ್ಯ  ತೀವ್ರತರಭಕ್ತಿಸಮನ್ವಿತಸ್ಯ  
ರಾಜ್ಞೀ  ದದಾತುಶುಭಸಂತತಿಮಾಶುಮಹ್ಯಮ್  ॥ ೨೨॥

ತಿರ್ಯಗ್ಗಣಾದಽಹಮವೈಮಿ ವಿಚಾರಶೂನ್ಯಂ
ತಂಮಾನವಂಯದಭಿವಂದನಸೌಖ್ಯಲೇಶಮ್  ।

ಸ್ವಪ್ನೇಪಿ   ನ ಸ್ಪೃಶತಿ ಜಾತುಯದೀಯಚಿತ್ತಂ
ರಾಜ್ಞೀ  ಸ್ವಭಕ್ತಜನಮಂಗಲದಾಽಸ್ತು   ನಿತ್ಯಮ್  ॥ ೨೩॥

ಮಂತ್ರಂ ಯದೀಯಮಭಿವಾಂಛಿತದಂಪಠಿತ್ವಾ
ಮರ್ತ್ಯಃ  ಪ್ರಭಾವಸಹಿತಃ  ಸ್ಪೃಹಣೀಯತಾಯಾಃ  ।

ಪಾತ್ರೀಭವತ್ಯಮರವಾರವಿಲಾಸಿನೀನಾಂ 
ದುರ್ವಾರಪಾಪದಲನಂವಿದಧಾತುರಾಜ್ಞೀ  ॥ ೨೪॥

ತೀಕ್ಷ್ಣದ್ಯುತಿಃ   ಶತಸಹಸ್ರತನುತ್ವಮೇತ್ಯ 
ಯತ್ತೇಜಸಾ ತುಲಯಿತುಂ ಕಣಮಪ್ಯಽಶಕ್ತಃ   ।

ರಾಜ್ಞೀ  ತಥಾವಿಧಸವಿಸ್ಮಯದುರ್ನಿರೀಕ್ಷ್ಯ  -
ತೇಜೋನ್ವಿತಾ  ಜಯತುಮಂಗಲಕಾರಿಣೀಸಾ ॥ ೨೫॥

ಮುಕ್ತಾ ಭವಂತ್ಯಽಚಲಪೂರ್ವಸ್ವಕರ್ಮಮೇಘ  -

ಮುಕ್ತಾಃ  ಪ್ರಲಭ್ಯ  ಯದುಪಾಸನಭಕ್ತಿಶುಕ್ತೇಃ   ।
ಮಧ್ಯಂ  ಕದಾಚಿದಽಣವೋ ಬಹುಲೋದ್ಭವಾಂತೇ
ಕುರ್ಯಾಚ್ಛುಭಂ ನಿರುಪಮಂಸ್ವಜನಸ್ಯ  ರಾಜ್ಞೀ  ॥ ೨॥

ರಶ್ಮಿಃ  ಸಹಸ್ರಕಿರಣಸ್ಯ  ಕರಾಲಪಂಕ-
ಸಂಶೋಷಣೇಹಿಮಕರಸ್ಯ ರುಚಿರ್ವಿಕಾಸೇ ।

ಕಾವ್ಯೋತ್ಪಲಸ್ಯ   ನನುಯಚ್ಚರಣಾಬ್ಜಸೇವಾ 
ರಾಜ್ಞೀಂ  ವಿಪಕ್ಷದಮನೀಂ ಪ್ರಣಮಾಮ್ಯಹಂ  ತಾಮ್ ॥ ೨೭॥

ಗಾಯಂತಿಸರ್ವಧರಣೀಧರಕಂದರಾಸು
ನಿತ್ಯಂ  ಸುಪರ್ವಹರಿಣೀನಯನಾಸಮೂಹಾಃ ।

ಕ್ಷೇಮಾಯ ಯಚ್ಚರಣಮದ್ಭುತಮಂತಹೀನಂ 
ರಾಜ್ಞೀಂ  ಸ್ಮರಾಮಿ ಮನಸಾದುರಿತಾಪಹತ್ಯೈ  ॥ ೨೮॥

ವೃಕ್ಷಾ ಯದರ್ಚನವಿಧಾವುಪಯೋಗಮೀಯುಃ

ಪುಷ್ಪೈಃ  ಸುಗಂಧಹೃತಭೃಂಗಕದಂಬಕೈರ್ಯೇ ।
ನಾಕೇಽದ್ಯ ಕಲ್ಪತರವಶ್ಚ  ತ ಏವಸಂತಿ
ರಾಜ್ಞೀ  ವಪುರ್ಮಮನಿಷಿಂಚತುಭಾಗ್ಯವರ್ಷೈಃ  ॥ ೨೯॥

ತಾನಿಷ್ಪತಂತಿ  ನರಿ ತತ್ರ ಖಲೇಕಪೋತ-
ನ್ಯಾಯೇನ ಭಾಗ್ಯಭರಭಾಗಿನಿ  ಸಿದ್ಧಯೋಽಷ್ಟೌ ।

ಯಃಸರ್ವದಾಭಜತಿರಾಜ್ಞಿ ತವಾಂಘ್ರಿಯುಗ್ಮಂ 
ಸಾ ತ್ವಂ ಮಮಾರ್ದ್ರಕರುಣಾ ಭವಸುಪ್ರಸನ್ನಾ  ॥ ೩೦॥

ಚಾಮೀಕರಪ್ರಕರಮರ್ಥಿಗಣಾಯ ಯಸ್ಯಾಃ
ಪ್ರೋದ್ದಿಶ್ಯ   ನಾಮಮನುಜೋಹಿದದಾತಿಭಕ್ತಃ  ।

ಯಃಸಪ್ರಯಾತಿ  ಕನಕಾದ್ರಿಗೃಹಾಧಿಪತ್ಯಂ 
ರಾಜ್ಞೀ  ಭವತ್ವಖಿಲಲೋಕಹಿತಾ ಸದೈವ ॥ ೩೧॥

ದೇವಾಲಯಾದಪಿಪರಂಪದಮಾಮನಂತಿ
ಕಾಶ್ಮೀರದೇಶಮಮಲೇಕ್ಷಣಯುಗ್ಮಯುಕ್ತಾಃ   ।

ಮೂರ್ತ್ಯಂತರಾನ್ವಿತಯದೀಯಪದಾರವಿಂದ  -

ದ್ವಂದ್ವಾರ್ಪಣಾದ್ಭವತು   ಸಾವಿಭವಾಯರಾಜ್ಞೀ  ॥ ೩೨॥
ವೀತಾನ್ಯವಸ್ತುನಿವಹಸ್ಪೃಹಯಾ   ಕೃತಾಯಾ-

ತ್ಪಾದಾಬ್ಜಯೋರ್ಜನತಯಾ  ಭಜತಾಂಪ್ರಣಾಮಾಃ  ।
ನಾಶಾಯಭಾವಿ(೧)ಜನನಪ್ರಕರಸ್ಯ
ರಾಜ್ಞೀ  ಕಲ್ಯಾಣಮಂತರಹಿತಂ ಪ್ರದದಾತು ಮಹ್ಯಮ್  ॥ ೩೩॥

ಮನ್ಯೂತ್ಕಟಭ್ರುಕುಟಿವಕ್ತ್ರಮವೇಕ್ಷ್ಯ     ಯಸ್ಯಾಃ
ಕಾಲೋಽಂಘ್ರಿನಮ್ರಶಿರಸಾಂ   ಸಹತಿ ಸ್ವರೂಪಮ್  ।

ದ್ರಷ್ಟುಂ   ನದುಃಸಹಗಿರೀಶವಿಲೋಚನಾಗ್ನ -
ಇಶಂಕಾಯುತೋಭವತುಮೇಶುಭದಾಸ್ತು ರಾಜ್ಞೀ  ॥ ೩೪॥

Footnote ೧ ಭವಂತೀತಿ ಶೇಷಃ

ನರ್ನತಿಂ ರಮ್ಯಕರರಂಗತಲೇ ನಟೋಯಾ-

ತ್ಪಾದಾಬ್ಜನಮ್ರಶಿರಸಃ   ಸುಭಟಸ್ಯ ಖಡ್ಗಃ  ।
ಸಂಗ್ರಾಮನಿರ್ದಲಿತಶತ್ರುಜಯಾರ್ಜಿತಶ್ರೀ  
ರಾಜ್ಞೀ  ಕರೋತುಮದಧೀನಮಶೇಷಶರ್ಮ ॥ ೩೫॥

ಕ್ಷತ್ರವ್ರಜೋಽತಿಬಲದಕ್ಷಿಣಬಾಹುಕೋಶ   -

ಅಕೃಷ್ಟಾಸಿಮಂದರವಿಲೋಡಿತಸಂಗರಾಬ್ಧಿಃ   ।
ಲಕ್ಷ್ಮೀಂ   ಪರಾಂ ಭಜತಿಯಚ್ಚರಣಪ್ರಸಾದಾ  -

ಲ್ಲಕ್ಷ್ಮೀಂ    ಜನಾಯಭಜತೇಪ್ರದದಾತು ರಾಜ್ಞೀ  ॥ ೩೬॥
ಗಂಗಾದಿತೀರ್ಥಜಲಪೂತಶರೀರಯಷ್ಟಿರ್ಯಃ
ಪೂರ್ವಜನ್ಮನಿ ಯಮಾನ್ನಿಯಮಾಂಶ್ಚ  ಸೇವೇ ।

ಭಾವತ್ಕಭಕ್ತಿವಿಷಯಂ  ಭಜತೇಸಏವ
ದೂರೀಕೃತಾಖಿಲಭಯಾಂಪ್ರಣಮಾಮಿ ರಾಜ್ಞೀಮ್  ॥ ೩೭॥

ತಿಗ್ಮಾಂಶುಮಗ್ನಿಮನಿಲಂ  ಕ್ಷಿತಿಮಂಬು ಚಂದ್ರ -
ಮಾತ್ಮಾನಮಭ್ರಮಪಿ  ಯತ್ತನುಮಾಮನಂತಿ  ।

ರಾಜ್ಞೀಂ  ಸಮಸ್ತದುರಿತಾಪಹೃತಿಪ್ರಗಲ್ಭಾಂ  
ಭರ್ಗಾಬ್ಧಿನಿರ್ಝರನದೀಂ  ಸತತಂಸ್ಮರಾಮಿ  ॥ ೩೮॥

ಮೀನಧ್ವಜೋ  ನನುಬಭೂವಯದೀಯದೃಷ್ಟಿ -
ಪೀಯೂಷವೃಷ್ಟಿಮಧಿಗಮ್ಯ  ವಿಲಬ್ಧಜೀವಃ  ।

ಭೂತೇಶಭಾಲನಯನಾನಲದಗ್ಧದೇಹೋ
ರಾಜ್ಞೀಂ  ಪ್ರಸಾದಸುಮುಖೀಂ  ಪ್ರಣಮಾಮ್ಯಹಂ  ತಾಮ್ ॥ ೩೯॥

ಶ್ವಭ್ರಂ   ಪರಾಪತತಿದುಷ್ಕೃತಸಾರಣೀ ಯದ್-

ಧ್ಯಾನಾಚಲೇಂದ್ರಪರಿಣದ್ಧಪುರಃ    ಪ್ರಯಾಣಾ  ।
ರಾಜ್ಞೀಂ  ಭಜೇ ರವಿಜಕಿಂಕರಭೀತಿಭಂಗ-
ದಾನೋದ್ಯತಾಂ ಹೃದಯಸನ್ನಿಹಿತಾನುಕಂಪಾಮ್  ॥ ೪೦॥

ರಜ್ಜುರ್ವಿಮಾರ್ಗಗತಭಕ್ತಕರಾವಲಂಬೇ 
ಯತ್ಪಾದಪಂಕಜನತಿರ್ಜಗತಿ  ಪ್ರಸಿದ್ಧಾ  ।

ರಾಜ್ಞೀಮಪಾರತರದುಷ್ಕೃತಕಕ್ಷ್ಯಭಾರ   -
ದಾಹೇದವಾನಲಶಿಖಾಂಪ್ರಣಮಾಮಿ ನಿತ್ಯಮ್  ॥ ೪೧॥

ತಾಂಹೇಲಯೈವಗತಿಮೇತಿಯದಂಘ್ರಿನಮ್ರಃ 
ಪತ್ಯುಃ  ಪತೇನ್ಮಖಲಿಹಾಮಪಿ ನೇತ್ರಮಾರ್ಗಮ್  ।

ಸ್ವಪ್ನೇ   ನಯಾಕಠಿನಪಾಪತಮೋವಿನಾಶ-
ನಿತ್ಯೋದಿತಾರ್ಯಮರುಚಿಂ  ಪ್ರಣಮಾಮಿ ರಾಜ್ಞೀಮ್  ॥ ೪೨॥

ಪ್ರಾಣೋ  ನ ಕರ್ಕಶಕೃತಾಂತಧೃತಾವಲೇಪ-

ಪಾಶೋರಗೇಂದ್ರಕವಲತ್ವಮುಪೈತಿ  ಜಂತೋಃ ।
ಯದ್ಭಕ್ತಿತಾರ್ಕ್ಷತನುಸಂಶ್ರಿತಮಾನಸಸ್ಯ  

ರಾಜ್ಞೀ ಮುದಂವಿತನುಯಾತ್ಸ್ವಜನಸ್ಯ   ತೂರ್ಣಮ್ ॥ ೪೩॥
ಪಂಗುರ್ಗೃಹಾಂಗಣಗತಃಪವನೋಽಂತರಾಯ-

ನಾಮಾಯದಂಘ್ರಿಯುಗನಮ್ರತನೋರ್ನರಸ್ಯ   ।
ಕೀನಾಶಲೋಕದಲನೋದ್ಯಮದಕ್ಷಶಕ್ತಿಂ 
ರಾಜ್ಞೀಮನಂತಕರುಣಾಬ್ಧಿಮುಪಾಸ್ಮಹೇ   ತಾಮ್ ॥ ೪೪॥

ನಾನಾಕೃತಿರ್ವಿಲಯಮೇತಿಭವಾಭಿಧಾನೋ
ಯಕ್ಷೋ ಯದಂಘ್ರಿನತಿಭಾಸ್ಕರಭಾನುಯೋಗಾತ್   ।

ಮರ್ತ್ಯಸ್ಯ  ಶ್ರದ್ಧಮನಸಃ   ಸತತಂಸ್ಮರಾಮಿ
ತಸ್ಯಾಽಹಂ ಪದಸರೋಜರಜಾಂಸಿರಾಜ್ಞ್ಯಾಃ   ॥ ೪೫॥

ತಾರಾಧಿಪದ್ಯುತಿರನಾರತಶೋಕಕೋಕ -
ಸಂಯೋಗನಾಶನವಿಧೌಸ್ಮೃತಿರಸ್ತಿ  ಯಸ್ಯಾಃ  ।

ಪಾಪಕ್ಷಯಾಯನಿಜಮೂರ್ಧ್ನಿ  ಕರೋಮ್ಯಹಂ
ತದ್ರಾಜ್ಞೀಪದಾಂಬುಜಯುಗೋತ್ಥಿತರೇಣುಪುಂಜಮ್    ॥ ೪೬॥

ನೌರ್ದೀರ್ಘದುರ್ಗತಿಸರಸ್ತರಣೋನ್ಮುಖಾನಾಂ 
ಯತ್ಪಾದಪಂಕಜಯುಗಪ್ರಣತಿರ್ನರಾಣಾಮ್   ।

ಕಶ್ಮೀರಪಂಡಿತಮನೋರಚಿತಪ್ರತಿಷ್ಠಾಂ  
ವಾಗ್ದೇವತಾತನುಮುಪೈಮ್ಯಹಮಾಶು  ರಾಜ್ಞೀಮ್  ॥ ೪೭॥

ಮಿಥ್ಯಾ ವ್ಯಯಂ ಪರಿತನೋತಿ ಧನಸ್ಯ ಮೂಢೋ
ಯಜ್ಞಕ್ರಿಯಾವಿತರಣಚ್ಛಲಯುಕ್ತಚೇತಾಃ     ।

ಸತ್ಯಾಂ ಯದಂಘ್ರಿವಿನತೌ ಶುಭಕಾಮದಾಯಾಂ
ರಾಜ್ಞೀಪದಾಬ್ಜಯುಗಲಂ  ಶರಣಂಶ್ರಯಾಮಿ  ॥ ೪೮॥

ಭಾಗೀರಥೀಸಲಿಲಸಂತತಿರುಗ್ರರೂಪಾಂ
ತಾಪಪ್ರಭೂತಿಮಪಿ ಯಾಂ ಗ್ರಸಿತುಂ  ನ ಶಕ್ತಾ ।

ತಾಂಹೇಲಯಾಗ್ಲಪಯತಿ  ಸ್ಮೃತಿರೇವ ಯಸ್ಯಾ
ರಾಜ್ಞೀ  ಮಹಾದುರಿತಭಾರಮಽಪಾಕರೋತು ॥ ೪೯॥

ಗಂಡಸ್ಥಲಾನಿ ಸುದೃಶಾಂ ತ್ರಿದಿವಾಲಯಾನಾಂ
ವಶ್ಯಾನ್ಯವಶ್ಯಮಚಿರೇಣ    ಕರೋತಿಯಸ್ಯಾಃ  ।

ಪಾದಸ್ಮೃತಿರ್ಹಿ  ನಿಜಭಕ್ತನಖಕ್ಷತಾನಾಂ
ಮಥ್ನಾತ್ವಽಮಂದದುರಿತಾನಿ  ಮಮಾಶುರಾಜ್ಞೀ  ॥ ೫೦॥

ವಂದಾರುಲೋಕನಿಲಯೇಷುಕರೋತಿ ಪದ್ಮಾ -
ವಾಹದ್ವಿಪೋ  ಹಿ ವಸತಿಂ ಸ್ಥಿರತಾಂ ಗೃಹೀತ್ವಾ ।

ಯತ್ಪಾದಪಂಕಜಯುಗೋತ್ಥಿತರೇಣುಪುಂಜ  -

ಯೋಗಾದ್ಧಿತಂ  ತ್ರಿಜಗತಾಂ  ಪ್ರತನೋತು ರಾಜ್ಞೀ  ॥ ೫೧॥
ಪುಷ್ಣಾತಿ ವೈಭವಮಪಾಕುರುತೇವಿಪತ್ತಿಂ
ದುಃಖಾನಿಹಂತಿವೃಜಿನಂಹರತಿ ಸ್ಮೃತಾ ಯಾ ।

ಪಾದಾಂಬುಜನ್ಮಯುಗಲಾಗ್ರತ  ಏವರಾಜ್ಞ್ಯಾ
ಆಧಾರಹೀನತರದಂಡನಿಭಂಪತಾಮಿ ॥ ೫೨॥

ಷಡ್ಭಿರ್ಮುಖೈರ್ಗಜಮುಖಾಸ್ಯಕೃತಾನುಚರ್ಯೈಃ 
ಸ್ತೌತೀಕ್ಷ್ಯತೇ   ಚ ನಯನಪ್ರಕರೈಃ  ಕುಮಾರಃ ।

ಯಾಂದ್ವಾದಶಾರ್ಕವಪುಷೀಂ ಧೃತಸಪ್ತಲೋಕ -
ರಕ್ಷಾಂ  ನಿವಾರಯತುಭಕ್ತಭಯಾನಿ ರಾಜ್ಞೀ  ॥ ೫೩॥

ಪಥ್ಯಂ  ಭಿಷಗ್ಭಿರನಧೀತಚರಂ ಸಮಸ್ತೈ -
ರ್ದೂರಂಮಹೌಷಧಿಗಣಾಚ್ಚ ಯದಂಘ್ರಿಸೇವಾ  ।

ದುರ್ವಾರರೋಗಗುರುಭಾರಜುಷಾಂಜನಾನಾಂ
ರಾಜ್ಞೀ  ವಿನಾಶಯತುಭಕ್ತಜನಾಮಯಂ ಸಾ ॥ ೫೪॥

ರಂಭಾಮುಖಂಭವತಿನೈವಸುಖಾಯಜಂತೋ-
ರ್ಯದ್ಭಕ್ತಿನಾಕವನಿತಾಬಹುಭೋಗಭಾಜಃ   ।

ಸುದುಷ್ಟಪೂರ್ವಜನನಾಂತರಸಂಚಿತಾನಿ
ರಾಜ್ಞೀ  ವಿಚೂರ್ಣಯತುಮೇದುರಿತಾನಿನಿತ್ಯಮ್  ॥ ೫೫॥

ಮಾನ್ಯಂ  ಪದಂಸಮುಪಯಾತಿಸವಂದಿವಕ್ತ್ರ -
ಸತ್ಸ್ಥಾವರಾವನಿಸಮರ್ಪಿತಕೀರ್ತಿಬೀಜಃ   ।

ಯೋನಿತ್ಯಮರ್ಚತಿ  ತವಾಂಘ್ರಿಮನನ್ಯಕರ್ಮಾ 
ಹೇರಾಜ್ಞಿ ಮಾತರಽಶುಭಾತ್ಪರಿಪಾಹಿ ಸಾಮಾಮ್ ॥ ೫೬॥

ಅರ್ಥಾನ್ಪ್ರಕಾಶಯತಿ  ದೀಪಶಿಖೇವದೀಪ್ರಾ
ಯಾಧ್ಯಾಯಿನಾಂ ದಹತಿಪಾಪಪತಂಗಪಂಕ್ತಿಮ್  ।

ಧ್ಯಾನಾಭಿಧಂ ಕಿರತಿ ಕಜ್ಜಲಜಾಲಮಕ್ಷ್ಣೋ   -
ರಂಹೋಹಿನಸ್ತು ಮಮಸಾಪ್ರಣತಸ್ಯ  ರಾಜ್ಞೀ  ॥ ೫೭॥

ರಾಜ್ಞಾಂ  ಶಿರೋಲುಠತಿಪಾದತಲಾಽಽನುತಾನಾಂ
ವಿಶ್ವಂಭರೇಶಶಿರಸಾಂ ವಿಲಸತ್ಕಿರೀಟಮ್  ।

ಪಾದೇಯದೀಯಚರಣಸ್ಮರಣಾಯುಷಸ್ತಾಂ 
ರಾಜ್ಞೀ  ಭಯಾಪಹೃತಯೇಪ್ರಣಮಾಮಿ ನಿತ್ಯಮ್  ॥ ೫೮॥

ನೋಯಸ್ಮಿನ್ಪಠಿತೇ  ಮನೋಽರ್ಹತಿನೃಣಾಮಾತಂಕಶಂಕಾಂಕನಂ
ಗುಪ್ತಾದ್ಗುಪ್ತತರಾಮಿಹಾಶಯದಿಶಂ   ನೋದೋಷರಾಶಿಃ ಸ್ಪೃಶೇತ್  ।

ಯುಕ್ತಿಃ  ಸಿಂಧುಸುತಾವಶೀಕೃತಿವಿಧೌಹೇತುರ್ವಚೋದೇವತಾಪ್ರಾಪ್ತೌ
ಪಂಡಿತಕೃಷ್ಣಕೇನ  ಸಮಹಾರಾಜ್ಞ್ಯಾಃ   ಸ್ತವೋ  ನಿರ್ಮಿತಃ ॥ ೫೯॥

ಇತಿ ಶ್ರೀಪಂಡಿತಕೃಷ್ಣಕವಿರಚಿತಃ   ಶ್ರೀಮಹಾರಾಜ್ಞೀಸ್ತವಃ   ಸಂಪೂರ್ಣಃ ।

